
+eydər Əliyev Fondu builki 
%ilik *�n�ndə ���-c� Pək-
təbi də istifadəyə verdi� %u-
nun son 1�-u P�əlliP və 
úaJirdlərə yeni tədris ilinin 
hədiyyəsi oldu�

Günün xəbəri

veb-sayt� ZZZ�[alqqazetL�az

Üzeyir Musiqi Günü bu il daha təntənəli keçəcək

ABŞ Senatında ermənipərəstlik şousu
“Dağlıq Qarabağda böhranın qiymətlən-
dirilməsi” – ABŞ Senatının Beynəlxalq 
əlaqələr komissiyasında bu mövzuda 
dinləmələr keçirilib. Müzakirə başla-
yar-başlamaz komissiyanın sədri Ro-
bert Menendez deyib ki, Azərbaycan 
artıq bir neçə aydır Laçın dəhlizinə 
girişi bağlayıb, acından ölən Qarabağ 
ermənilərinə, hətta humanitar yardımın 
çatdırılmasına da imkan vermir. Qatı er-
mənipərəst, anti-türk, anti-Azərbaycan 
mövqeyi ilə seçilən R.Menendez tərə-
fi ndən belə fi kirlərin söylənilməsi heç 
də təəccüblü sayılmamalıdır. 

Bəli, R.Menendez susmaq bilmir. 
Ermənistanın Qarabağ müstəvisində 
qaldırdığı avantürizm oyununa xüsusi 
“çalarlar” gətirməkdə davam edir. Hər 
halda, bunu bacardığını deyə bilərik. 
Müzakirə təşkil edib. Elə bir müzakirə ki, 
ora ABŞ Dövlət Departamentindən də 

təmsilçi qatılıb. Söhbət Birləşmiş Ştat-
ların Dövlət katibinin Avropa və Asiya 
məsələləri üzrə müavini vəzifəsini icra 
edən Yuri Kimdən gedir. Xanım Kimin, 
eləcə də R.Menendezin sözügedən 

müzakirə gedişində nələri danışmaları 
haqqında söz açmazdan əvvəl, diqqəti 
dinləmənin qarşısına qoyduğu başlıca 
hədəfə yönəldək. 

�ardı �-cü səhifədə�

Koksun köksü erməni sevgisinə darısqallıq edir

Erməni lobbisinin pulla ələ aldığı şəxslərdən biri olan “Beynəlxalq Xristian 
Həmrəyliyi” xristian hüquq-müdafi ə təşkilatının rəhbəri, Humanitar Yardım 
Fondunun (HART) təsisçisi və prezidenti, baronessa Kerolayn Koks Ermənis-
tana səfər edib. Oradan dərhal Azərbaycanla şərti sərhədə gəlib. Dığ kəndində 
yerli icmanın rəhbəri və üzvləri ilə görüşüb. Daha sonra “Laçın” sərhəd nə-
zarət-buraxılış məntəqəsinin qarşı tərəfi ndə düzülmüş yük maşınlarının ya-
nında videoçəkiliş edib. Çəkiliş zamanı ölkəmizin ünvanına böhtan atıb, baş 
verənləri “dövrümüzün faciəsi” adlandırıb. O, İrəvanda qondarma separatçı 
rejimin “xarici işlər naziri” Sergey Qazaryanla da görüşüb.

Qeyd edək ki, Böyük Britaniya 
Lordlar Palatasının üzvü və keçmiş 
sədr müavini, ixtisasca sosioloq olan 
baronessa Koksun ermənipərəstliyinin 
keçən il 30 illiyi “təntənəli şəkildə” qeyd 
edilib. O, 1992-ci ildən Ermənistan–

Britaniya parlament dostluq qrupunun 
sədri olub. Sosialist və xristian baxışla-
rına malikdir.

Baronessa Qarabağın erməni işğalı 
altında olduğu illər ərzində ora 60 dəfə-
dən çox səfər edib. Guya, bu səfərlər 

“humanitar xarakter” daşıyıb və sakin-
lərə lazımi dərmanlar çatdırıb. 2006-cı 
ildə “görkəmli dövlətçilik və ictimai-si-
yasi fəaliyyətinə, habelə diplomatiya, 
hüquq və siyasət sahələrində mühüm 
nailiyyətlərə görə” Ermənistanın “Mxi-
tar Qoş” medalı ilə təltif edilib.

ABŞ-dakı qatı ermənipərəst konq-
resmen Frenk Pallone onu “əsl erməni 
millətçisi” adlandırıb. Deyib ki, K.Koks 
Ermənistan və Qarabağ uğrunda canı-
nı verməyə hazırdır.

Ermənistanla Azərbaycan arasın-
dakı münaqişədən bəhs edən “Qara 
Bağ” kitabının müəllifi Tomas de Vaal 
K.Koksun münaqişədə iştirakını təsvir 
edərək, onu “Qarabağ ermənilərinin 
çılğın tərəfdarı” adlandırıb.

Onu da qeyd edək ki, Azərbayca-
nın razılığı olmadan Qarabağa səfərlər 
etdiyinə görə Koks Xarici İşlər Nazirli-
yi tərəfindən ölkəmizdə arzuolunmaz 
şəxs elan edilib, onun ərazimizə daxil 
olması qadağan olunub. İndi belə bir 
şəxs əlinə düşən fürsətdən istifadə 
edərək öz aləmində ölkəmizdən “qisas 
almağa” çalışır. “Qisas”ı isə böhtan at-
maqda görür. Ancaq Koks və onun ki-
milər belə haray-həşir salmaqla, çətin 
ki, nəyəsə nail olsunlar.

XQ

Bu yaxınlarda Qazaxıstanda olarkən Skandinaviyada yaşayan Əhməd Rzapur adlı bir soydaşımızla  görüşmək 
imkanım olmuşdu. Həm təxminən yaşıd olduğumuza, həm də onun Türkiyə, İran, Mərkəzi Asiya ölkələri haqqında 
ətrafl ı biliyə malik olduğuna görə söhbətimiz tutdu və adı çəkilən bu məkanın inkişafında  Azərbaycanın oynadığı 
rol barədə xeyli söhbət etdik. 

�ardı �-cü səhifədə�

Ermənistan dövlətçiliyini 
itirmək təhlükəsi qarşısında

Xaçikyan həyəcan təbili çalır
Ermənistan dövlətçiliyini itirmək 
təhlükəsi ilə üz-üzədir. Bu, indiki 
hakimiyyətin beşillik “fəaliyyətinin” 
nəticəsidir. Belə bir fi kri ABŞ-ın 
Stenford Universitetinin erməni 
əsilli siyasi elmlər doktoru Artur 
Xaçikyan dilə gətirib.

Əslində, Ermənistan dövlətçiliyinin 
itirilməsi proqnozu üzərində qurulmuş 
fikirlər yalnız A.Xaçikyanın düşüncə-
sinin məhsulu sayılmamalıdır. Sosial 
şəbəkələrin erməni seqmentində də 
mövcud istiqamətdə çoxsaylı tutarlı 
əsaslandırmalara rast gəlirik. Əlbət-
tə, həmin əsaslandırma müəllifl ərinin 
yalnız az qismində vəziyyətə rasional 
baxış ifadə olunmaqdadır. Əksəriyyət, 
gücü baş nazir Nikol Paşinyanın və 
onun komandasının səriştəsizliyi mo-
tivlərinə yönəldir. Belələri hazırkı iqti-

darın devrilməli, yerinə milli qüvvələrin 
gəlməli olduğunu vurğulayırlar. Milli 
qüvvələr kimlərdir – Koçaryan-Sarkis-
yan xuntası və ona yaxın şəxslər. Yəni, 
hər bir halda ifl as qaçılmazdır. Çünki 
bu qüvvələrin hakimiyyətdə olması da 
ənənəvi erməni xəstəliyini sağaltmaya-
caq. Əksinə, Qarabağ avantürası daha 
da güclənəcək ki, bu da yekun nəticədə 
məhv olmaq deməkdir... 

�ardı �-cü səhifədə�

“Dayanıqlı inkişaf. Hesabatlılıq. Şəffafl ıq”

Prezident Heydər Əliyevin 18 sentyabr 1995-ci il 
tarixli fərmanı ilə Azərbaycan professional musiqi 
sənətinin banisi Üzeyir Hacıbəylinin dünyaya 
gəldiyi 18 sentyabr ölkəmizdə Üzeyir Musiqi Günü 
kimi qeyd olunur.  

Ötən illərdə həmin gün ərəfəsində ənənəvi 
beynəlxalq musiqi festivalı, klassik musiqi kon-
sertləri, müxtəlif tədbirlər keçirilib. Bu il də hzeyir 
Musiqi Gününün repertuarı zəngindir.

�ardı ��-cu səhifədə�

Rusiya–Ukrayna müharibəsi: 
PUA-lar səmada “at oynadır” 

Prezidentin Tacikistan 
səfəri bașa çatıb

Azərbaycan Respublikasının Prezidenti İlham Əliyevin Tacikistan 
Respublikasına səfəri sentyabrın 15-də başa çatıb. 

Düşənbə Beynəlxalq Aeroportunda 
dövlətimizin başçısının şərəfinə fəxri 
qarovul dəstəsi düzülmüşdü.

Azərbaycan Prezidenti İlham Əliyevi 
Tacikistanın Baş naziri Koxir Rasulzada 
və digər rəsmi şəxslər yola saldılar.

6əK൴Iə  11

6əK൴Iə  5

Heydər Əliyev Fondu 500-cü 
məktəbi də istifadəyə verdi

6əK൴Iə  8

Azərbaycanın Mərkəzi Asiya ölkələri 
ilə əməkdaşlığı yeni mərhələdə

Musiqisi dünyanı dolaşan bəstəkar
Müsahibimiz Azərbaycan Bəstəkarlar øttifaqının sədri )irəngiz Əlizadədir

Azərbaycan bəstəkarı Firəngiz Əlizadənin “Muğamsayağı” əsəri 
Almaniyada musiqi dərsliklərinə salınıb. Oktyabr ayında isə Musiqi Forumu 
öz işinə başlayacaq. Bu və digər xoş xəbərlər barədə oxucuları geniş 
bilgiləndimək üçün Bəstəkarlar İttifaqının sədri, Xalq artisti Firəngiz Əlizadə ilə 
görüşüb söhbət etdik.  

±FirənJiz [anÕP, ³Mu÷aPsaya÷Õ´n-
dan baúlayaq�  %u əsər $lPaniyada 
Pusiqi dərsliklərinə salÕnÕb�

– O qədər belə hadisələr olub ki, hə-
yatımda. Nədənsə, yalnız bu hadisə çıxdı 
üzə. İsraildən bir bəstəkar gəlmişdi, mənə 
dedi ki, sizin bəstəkarlıqda  yetirmələrini-
zi də tanımaq istəyirəm. Dedim ki, mənim 
bəstəkar  yetirməm yoxdur, çox təəccüb-
ləndi.

± *|rəsən, niyə yo[dur"
– Mən də o suala cavab almaq istər-

dim. Bəstəkarlıqdan dərs demək üçün 
nə Milli Konservatoriyaya, nə də Musiqi 
Akademiyasına  bu vaxtadək  dəvət olun-
mamışam.  Amma xaricdə bəstəkarlıqdan 
ustad dərsləri verirəm.  Amerikadan belə, 
xeyli ölkədə tələbələrim olub, hamısının 
də əlimdə sənədləri var. Nədənsə, burada 
məni axtaran olmayıb.  

± .lassik Pusiqinin zirvələrdə ola-
ca÷Õ zaPan Jələcək, hər sənət |z ye-
rində olacaq� 

– Bizim çox gözəl ənənələrimiz var, 
onlara söykənərək hərəkət etməliyik. Tan-
rı bizə hzeyir Hacıbəyli, Fikrət Əmirov, 
Qara  Qarayev kimi dahilər bəxş edib. On-
ların yaratdıqlarını, qurduqlarını, fədakar-
lıqlarını unuda bilmərik. Onlar istəyirdilər 
ki,  Azərbaycanda klassik musiqi də inki-
şaf etsin. Mən Qara Qarayevin sinfində 
oxuyanda onun  çox gərgin iş qrafiki var 
idi – gah Moskvada, gah burada işləyirdi. 
Deyəndə ki, müəllim, əsər yazın, bizə si-
zin əsərləriniz lazımdır, o bir əhvalat da-
nışdı. Dedi ki, Cövdət Hacıyev bəstəkarlı-
ğı qurtarıb gələndə hzeyir bəy ona dedi ki, 
bizə indi bəstəkar lazımdır, amma yalnız 
musiqi bəstələyən yox: “ Biz musiqi mədə-
niyyətimizi inşa etməliyik. Bəstəkar ictimai 
xadimdir”. Bunlar hzeyir bəyin fikirləridir. 

Baxın, mənim əyləşdiyim bu kreslo-
da Qara Qarayev 35 il oturub. İndi tele-
kanallarda səhərdən  axşama toyxana 
musiqiləri səsləndirilir.  Heç biri də Azər-
baycan musiqisi deyil, ərəb, hind, türk, 
meksikan  musiqilərinin qarışığıdır. Azər-
baycan musiqisinin çalarları itirilir. Halbu-
ki, bizim misilsiz muğamımız, gözəl xalq 
mahnılarımız var.  

±Qara Qarayev ùostakoviodən də  
dərs alPÕúdÕ, Fikrət ƏPirov isə daha 
oo[  5usiya bəstəkarlÕ÷ÕnÕn yetirPəsi 
idi, aPPa onlarÕn  Pusiqiləri Pillilikdən 
qətiyyən uzaqlaúPadÕ� øndi P�stəqil-
lik d|vr�d�r, |z Pilli bəstəkarlarÕPÕz-
dan dərs alan Jənclər, nədənsə, diJər 
|lkələrin Pusiqilərinin təsiri altÕna d�-
ú�rlər�

– Dediyiniz sənətkarlar, həm də böyük 
şəxsiyyətlər idilər, ruhlarında o qədər mil-
lilik var idi ki, xalq musiqisindən uzaq düş-
mələri mümkün deyildi. Cövdət Hacıyev 
şəkili idi, Qara Qarayev Novxanıdan.  İndi-
ki vəziyyət bir tərəfdən təhsilsizlikdən irəli 
gəlir, ikinci tərəfdən də sosial şəbəkələrdə 
tələbkarlıq yoxdur. İnsanlar parkda, bul-
varda, harada gəldi toyxana musiqilərinə 
qulaq asırlar. Heç kim oturub simfonik 
musiqi dinləmir. Bir az da təbliğatdan ası-
lıdr, o, böyük qüvvədir. Bizim televiziyalar 
nəyi təbliğ edir? – Toyxananı. Bütün günü 
müğənnilər toydan aldıqları vəsaitdən da-
nışırlar.  

Bir vaxtlar bizdə təhsil ən yüksək sə-
viyyədə idi. Mən 2007-ci ildə Bəstəkarlar 
İttifaqına sədr seçiləndə bütün telekanal-
lara məktub yazdıq ki, bədii şuralar bərpa 
edilsin. Cavanlıqda biz tələbələr, bəstə-
karlar bədii şuranın iclaslarına gedirdik. 
Səid Rüstəmov Tofiq Quliyevin musiqisin-
də vəznlərin düzgün olmadığını deyib və 
geri qaytarıb ki, bunları düzəlt, gətir. O, 
da düzəldib, amma heç vaxt da bir-birilə-
rindən inciməyib. İndi deyirlər ki, yox, fikir 
demək, geri qaytarmaq olmaz, düşmən-

çilik yaranar. Demək,  o sahədə başda 
oturan günahkardır. Bəzi kanallarda bədii 
şura bərpa olundu, amma o tərkibə kimlər 
salındı? Biz kimin ki, mahnılarını qəbul et-
mirik, onlar bədii şurada oturublar. Ona da 
çıxış yolu tapdılar. Hətta cənab  Prezident 
bizi qəbul edəndə dedi ki, Firəngiz xanım 
deyir bədii şura olsun, görün, onun tərki-
bində kimlər oturub? Bax, bu, çox mühüm 
məsələdir. 

±QayÕdaq ³Mu÷aPsaya÷Õ´nÕn u÷ur- 
larÕna���

– İlk dəfə Almaniyada mənim haqqım-
da “Görkəmli şəxsiyyətlər, silsiləsindən 
böyük kitab yazıldı. Onların kitabları çox 
xoşuma gəlir, çünki adama tərif vurmaz-
lar, sadəcə, sənədləri və faktları göstərər-
lər və oxucu artıq sənin kim olduğunu özü 
müəyyən edər. Xədicə Orduxanova da 
haqqımda bir kitab işləyib. Orada da fakt-
lar və sənədlərdir. 

1992-ci ildə məni Türkiyəyə dəvət et-
dilər.  Dedilər, Mersində Opera və Balet 
Teatrı yaratmaq istəyirik, siz gəlin, birlikdə 
bu işi quraq.  Dedilər, sizə balet sifariş edi-
rik – “Boş beşik” adında. “Boş beşik” Mer-
sinin çox qədim əfsanəsidir. Baleti 3 aya 
yazdım. 1993-cü ilin yanvarında teatrı aç-
dıq. Bakıdan hamını açılışa dəvət etmiş-
dim, yalnız Tofiq Quliyev rəhmətlik gəldi. 
Sonra “Kronos–kvartet” məni Amerikaya 
dəvət etdi ki, o əsərin bir premyerası da 
bizdə olmalıdır. 1993-cü ilin sonunda  əsər 
artıq milyonlarca insana çatmışdı, dinlə-
mişdilər. Dünyada belə bir tendensiya var: 
Sənin əsərin neçə dəfə satılır, neçə nəfər 
bilet alır, nə qədər qonorar yığılır, hamısı 
qeyd olunur və sənin zəhmət haqqın ödə-
nir.  Bizdə təəssüf ki, bu yoxdur . 

± Əlbəttə, insan zəhPətinin haqqÕnÕ 
alPalÕdÕr�

– 4 yaşımdan musiqidəyəm, mənim 
bundan başqa qazanc yerim yoxdur. 
Özümü demirəm, heç bir ehtiyacım yox-
dur. Axı, bizm bəstəkarlığı bitirən, o işlə 
məşğul olan gənclərimiz var. Nə ilə dolan-
sınlar? “Muğamsayağı” milyon  dəfələrlə 
ifa olunub. “Kronos – kvartet”də partlayış 
oldu. Sinqapur kvarteti “Muğamsayağı”nı 
ifa edib – görün hardan- hara. Deməli,  
dünyada ifa olunub. Çox uğurlu əsər oldu, 
adı da üstündə muğamımızdır. “Habilsa-
yağı” əsərim də bütün dünyada ifa edilib. 
Dünyada elə violonçel ifaçısı yoxdur ki, bu 
əsəri ifa etməsin.  İndi  “Rəqs” əsərim çox 
yayılıb. Amerikalı musiqiçi Devit  mənə 
dedi ki, deyəsən, “Rəqs” “Muğamsayağı”-
nı keçəcək. Dedim bu  2 milyon tamaşaçı 
qazanar. 

± 6iz o va[t Mersində opera teatrÕnÕ 
yaradanda burada P�haribə Jedirdi, 
həyat yoldaúÕnÕz Qaraba÷ d|y�úlərinə 
qatÕlPÕúdÕ���

– O,  , Qarabağ müharibəsinin qazi-
sidir. Moskvada Kinematoqrafiya İnstitu-
nu bitirib, həm də hərbi operatordur.  Biz 
evləndik, oğlumuz dünyaya  gəldi, bu ha-

disələr başlandı. Başımıza nələr gəlmədi?  
Həyat yoldaşım 20 Yanvar hadisələrindən 
nadir kadrlar çəkmişdi, sovet əsgərləri 
kamerasını əlindən alıb, qolunu da sındır-
mışdılar. Biz də Türkiyədə oğlumla oturub 
onun qayıdacağını gözləyirdik.  

1988-ci ildə ilk dəfə Amerikaya get-
mişdim, həm konsert verdim, həm də dərs 
dedim. İlk konsertdən gələn qonorarla yol-
daşım özünə kamera aldı ki, mənim kon-
sertimi və mühazirələrimi çəksin. 1989-cu 
ildə məni 2-ci  dəfə Amerikaya konsertə 
dəvət etdilər. 

Mən getdim, o qaldı Bakıda, 20 Yanvar 
hadisəsini də o vaxt lentə almışdı. Mənim 
Mersindəki premyeramda yoldaşım iştirak 
edə bilmədi. Təkcə böyük bacım bizm evi 
kirayəyə verərək, onun pulu ilə bilet alıb 
gəlmişdi premyeraya. 

1994-cü ildə , Aspendos festivalı mə-
nim baletimlə açılıb. Səhnədə Süleyman 
Dəmirəlin teleqramını oxudular. O, fəxrlə 
bildirirdi ki, uluslararası festival türk əsəri 
ilə açılır. 

± FirənJiz [anÕP, siz  həP də $lPa-
niyada %erlin øncəsənət $kadePiyasÕ-
nÕn professorusunuz� 

– Bəli, Türkiyədə fəaliyyət göstərəndə 
imkan geniş idi, hər yerə səyahət edirdim, 
konsertlər, dərslər verirdim.  Türkiyədə 
həm konservatoriya açdıq, həm opera te-
atrı. 1998-ci ildə Amerikadan dəvət aldım. 
Bildirilirdi ki, təqaüd də verirk, ev də, ailə-
nizlə köçün bura. Bütün şərait yaradıldı, 
mən yalnız işlədim.  Oğlum da yaxşı təhsil 
aldı.  Sonra Almaniyaya köçdük. Oğlum 4 
dildə sərbəst bilir, hazırda Almaniyada ya-
şayır. Mənim 2 qızıl diplomum var, 1979-
cu ildən Bəstəkarlar İttifaqında çalışıram.

± 6ədr seoilPəyinizdən, deyəsən, 
|z�n�z�n də [əbəriniz olPayÕb���

– Tofiq Quliyev rəhmətə gedəndən 
sonra ittifaq dağılırdı, yurd-yuvamız da 
yox idi. Vasif Adıgözəlov rəhmətə gedən-
dən sonra isə məni çağırdılar ki,  ittifaqın 
katibisiniz, gəlin qurultay keçirin, seçki ol-
sun, sonra istəsəniz yenə gedərsiniz. Gəl-
dim və Ramiz Zöhrabovla çox möhtəşəm 
qurultay keçirdik. 5 bəstəkarın 120 əsəri 
ifa olundu.  Sonra da məni ittifaqa sədr 
seçdilər. İlk olaraq, ölkə başçısına müra-
ciət etdim ki, köhnə yurdumuzu – Xaqani 
küçəsindəki əvvəlki binamızı qaytarsınlar 
bizə. Bu məsələ istədiyimiz kimi həll edil-
di. Şabranda bəstəkarlar üçün yaradıcılıq 
evi yaratdıq. 

± %u J�n bəstəkarlÕq sahəsində və-
ziyyət necədir� nə oatÕr, nə oatPÕr, nə 
etPək lazÕPdÕr"

– Çox iş görülməlidir.  Oktyabr ayında 
Musiqi Forumu olacaq, ona hazırlaşırıq. 
Dediyiniz məsələlərin orada geniş müza-
kirə ediləcəyinə ümidliyik.

± %iz də �Pidliyik� ;alqÕn ruhunu tə-
cəss�P etdirən PusiqiPizin qorunPa-
sÕ və zənJinləúdirilPəsi yolunda sizə 
u÷urlar diləyirik� 

R . QU R B A N L I

(əvvəli 1-ci səhifədə)
Sentyabrın 18-i saat 15-də Bey-

nəlxalq Muğam Mərkəzində konsert 
proqramı təşkil ediləcək. Həmin gün bu 
mərkəzdə “Açıq qapı” elan edilib və kon-
sertə giriş sərbəst olacaq. Konsert proq-
ramında mərkəzin solistləri – əməkdar ar-
tistlər Səbuhi İbayev, Ehtiram Hüseynov, 
xanəndələr Hüseyn Məlikov, Ayşən Meh-
diyeva, Vəfa Vəzirova və Günay İmam-
verdiyeva muğam və xalq mahnılarından 
ibarət rəngarəng proqramla tamaşaçıla-
rın görüşünə gələcəklər. Xanəndələri tar-
zən Rövşən Qurbanovun rəhbərlik etdiyi 
ansambl müşayiət edəcək.

Həmin gün hzeyir Hacıbəyli XV Bey-
nəlxalq Musiqi Festivalına da start ve-
riləcək. İlk gündə hzeyir Hacıbəyli adına 
Dövlət Simfonik Orkestri və Azərbaycan 
Dövlət Rəqs Ansamblı Heydər Əliyev 
Sarayının səhnəsində çıxış edəcək, bu-
rada Arif Məlikovun “Məhəbbət əfsanəsi” 
baleti tamaşaçılara təqdim olunacaq.   

Festival çərçivəsində Azərbaycan 
Bəstəkarlar İttifaqında sentyabrın 19-
dan 22-nə qədər hər gün silsilə elmi kon-
franslar və konsert proqramları olacaq. 

Bu gün isə  hzeyir Musiqi Günü ilə 
bağlı tədbirlərə start verilir. Azərbay-
can Milli Xalça Muzeyində “Xalçalarda 
musiqi” adlı sərgi açılacaq və uşaqlar 
üçün konsert proqramı təşkil olunacaq. 
Sərgidə muzeyin kolleksiyasından mu-
siqi sənəti ilə əlaqəli 11 ədəd zəngin 
kompozisiyalı portret və süjetli xalçalar, 
qobelenlər nümayiş etdiriləcək. Xalq 
rəssamları Tahir Salahov və Eldar Mika-
yılzadənin görkəmli bəstəkarlar hzeyir 
Hacıbəyli, Qara Qarayev və Dmitri Şos-
takoviçə həsr etdikləri portret xalçaları, 
xalçaçı-rəssamlar Gülmurad Bəbirov, 
Bəsti Şərif, rəssamlar Pavel Kuzmenko, 
Rimma Eminova və Faiq İbrahimovun 
əsərləri ekspozisiyada aparıcı yer tutur.

***
Ölkənin musiqi ocaqları da yeni möv-

sümə başlayacaq. Sentyabrın 19-da  
Müslüm Maqomayev adına Azərbaycan 
Dövlət Akademik Filarmoniyasının yay 
zalında  milli kinematoqrafiyamızın 125 illi-
yinə həsr olunmuş konsert təşkil ediləcək.

Bu il filarmoniyanın səhnəsində 
tanınmış bəstəkarların ənənəvi yara-
dıcılıq gecələri təşkil ediləcək. Xalq ar-
tisti, bəstəkar Vasif Allahverdiyevin 60 
illiyi, xalq artistləri Tofiq Bakıxanov, Eldar 
Mansurov və Nəriman Məmmədovun 
yaradıcılıq gecələri, görkəmli rus bəstə-
karı Sergey Raxmaninovun 150 illiyinə 
həsr olunmuş fortepiano axşamı, violon-
çelçi Sabir Əliyevin 95 illiyi ilə bağlı təd-
bir, İlyas Mirzəyevin 60 və Fərəc Qara-
yevin 80 illiyinə həsr olunmuş yaradıcılıq 
axşamları musiqi gündəmində aparıcı 
yer tutacaq. Xarici ifaçıların və tanınmış 
musiqi kollektivlərinin iştirakı ilə konsert-
lər nəzərdə tutulub. Fransada yaşayan 
soydaşımız, Əməkdar artist, Fransanın 
Ali Beynəlxalq Musiqi Akademiyasının 
direktoru Adilə Əliyeva öz çıxışı ilə klas-
sik musiqi həvəskarlarını sevindirəcək.

Gənc istedadlara və bəstəkarlara öz 
yaradıcılıqlarını böyük səhnədə nüma-
yiş etdirmək imkanı verən filarmoniyada 
“Gənclərə dəstək” layihəsi çərçivəsində 

konsertlər ölkənin müxtəlif salonlarında 
da davam etdiriləcək.

Uzun fasilədən sonra 2022-ci ilin 
noyabrından filarmoniyanın Mədəniyyət 
Nazirliyinin dəstəyi ilə təşkil etdiyi abo-
nement konsertləri yenidən başlanır. 
Konsertlər hər şənbə günü saat 15-də 
kamera və orqan musiqisi zalında ke-
çiriləcək. Bu konsertlərdə müxtəlif kol-
lektivlər rəngarəng proqramlarla çıxış 
edəcək.

Azərbaycan Dövlət Akademik Opera 
və Balet Teatrı özünün115-ci  mövsümü-
nün açılışına hazırlaşır. Teatrın direkto-
ru, Xalq artisti Yusif  Eyvazov yeni möv-
sümün açılışı ilə əlaqədar kollektivdə 
müzakirə keçirib. Qarşıda duran prioritet 
məsələlər, maraqlı layihələr, təqdimat-
larla bağlı geniş yaradıcılıq diskussiyası 
aparılıb. Əsas məsələlərdən biri də te-
atrın qastrol səfərlərinin təşkilidir. Qeyd 
olunub ki, milli və klassik operaların bər-
pası teatrın qarşısında duran məsələlər-
dən biridir.

Azərbaycan Dövlət Akademik Mu-
siqili Teatrında isə Xalq artisti, bəstəkar 
Polad Bülbüloğlunun musiqiləri əsasın-
da hazırlanan və yeni səhnə əsərlərin-
dən olan “Nəğməmə inan” tamaşası nü-
mayiş olunacaq. Teatrın rus bölməsində 
hazırlanan bu musiqili komediya növbəti 
dəfə sentyabrın 24-də teatrsevərlərə 
təqdim olunacaq. Librettosu və mahnıla-
rının mətni Mixail Şerbaçenkoya məxsus 
olan bu səhnə əsərinə quruluşu teatrın 
baş rejissoru Cavid İmamverdiyev, di-
rijor, Əməkdar incəsənət xadimi Fəxrəd-
din Atayev veriblər. Quruluşçu rəssamı 
Vüsal Rəhim, quruluşçu baletmeysteri 
Əməkdar artist Nigar Şahmuradova, 
xormeysteri Əməkdar artist Vaqif Məs-
tanovdur. Rolları əməkdar artistlər Boris 
Qrafkin, Fərid Əliyev, Nərgiz Kərimova, 
aktyorlar Emil Heydərov, Mehriban Zali-
yeva, Rauf Babayev və Leonid Klyotc ifa 
edəcəklər.

Onu da deyək ki, Rusiyanın bir neçə 
teatrında oynanılan bu əsərin radio-ta-
maşasında baş rolu Polad Bülbüloğlu 
özü səsləndirib. 

Şuşa Dövlət Musiqili Dram Teatrı 150 
-ci teatr mövsümünü sentyabrın 16-da 
gənc yazar -alə Novruzun “Molla Nəs-
rəddini tapın” tamaşasının premyerası 
ilə açacaq. Tamaşanın quruluşu teatrın 
baş rejissoru, Əməkdar artist Loğman 
Kərimova məxsusdur. Quruluşçu rəs-
sam Valeh Məmmədov, musiqi tərtibat-
çısı Ağasəlim Feyzullayevdir. Molla Nəs-
rəddin rolunu Əməkdar artist Teymur 
Məmmədov, Mollanın arvadını isə Xalq 
artisti Şükufə Musayeva ifa edəcəklər. 
Digər rolları isə teatrın aktyorları Rasəf 
Mehdiyev, Hamlet Qənbərov, Dürdanə 
Dünyamalıyeva, Təranə Əliyeva, Nihad 
Heybətov, Mobil Qurbanov, Vüsal Məm-
mədov, Sevinc Ağayeva, Bahar Həm-
zəyeva, Gündüz Qasımov və Orxan 
Abışov canlandıracaqlar.

Bir sözlə, musiqi ocaqları yeni möv-
sümə tam hazırdır və sənətsevərləri 
bir-birindən maraqlı tamaşalar, konsert-
lər, digər mədəni-kütləvi tədbirlər gözləyir.

4.RAMİLƏ

“Gəcil qapısı” – Güneyə açılan sənət yolu
Cəfər Cabbarlı adına Respublika Gənclər Kitabxanasında “C.Cabbarlı adına 

Mədəniyyət, Elm və Təhsilin İnkişafına Yardım” İctimai Birliyinin layihəsi 
çərçivəsində Seyfəddin Dağlının latın qrafikası ilə çap olunan “Gəcil qapısı” 
romanının təqdimat mərasimi keçirilib. 

Seyfəddin Dağlı zəngin ədəbi-bədii 
irsi ilə ədəbiyyat tariximizdə silinməz iz 
qoyan təkrarsız simalardandır. 1936-cı 
ildə – 15 yaşında ikən “Kommunist” qə-
zeti redaksiyasında işə başlayan gənc 
Seyfəddin sonralar burada ədəbi işçi, 
şöbə müdiri və məsul katib vəzifələrində 
çalışıb, ,, Dünya müharibəsində iştirak 
edən gənc yazar 1944–1946-cı illərdə 
Təbrizdə nəşr olunan “Vətən yolunda” 
adlı hərbi  qəzetdə işləyib. Bu baxımdan 
ədibin yaradıcılığında Cənubi Azərbay-
can mövzusu xüsusu yer tutur. Yazıçı 

neçə-neçə hekayəsini, eləcə də “Gəcil 
qapısı” romanını güneyli soydaşlarımızın 
həyatına həsr edib.  

Təqdimat mərasimində kitabxananın 
direktoru Aslan Cəfərov və Cəfər Cab-
barlı  Ev Muzeyinin rəhbəri Qəmər Ba-
ğırova Azərbaycanın tanınmış yazıçısı   
Seyfəddin Dağlının zəngin ədəbi-bədii 
irsi ilə ədəbiyyat tariximizdə silinməz iz 
qoyduğunu qeyd etdilər. “Gəcil qapısı” 
romanında Arazın o tayındakı qardaş və 
bacılarımızın ağır həyatından, onların 
bəlalı taleyindən, çətin güzəranından və 
mübarizəsindən bəhs olunduğu diqqətə 
çatdırıldı.     

AMEA-nın N.Gəncəvi adına Ədəbiy-
yat İnstitutunun şöbə müdiri, filologiya  
elmləri doktoru, professor Asif Rüstəmli 
görkəmli yazıçı ilə şəxsi tanışlığından 
danışdı, onun Azərbaycan ədəbiyyatına, 
ədəbi dilinə bütün varlığı ilə bağlı qələm 
sahibi olduğunu söylədi. Alim Seyfəddin 
Dağlı ədəbi irsinin tədqiqi və təbliği ilə 
bağlı görüləsi işlərdən danışaraq ədibin 
əsərlərinin latın qrafikası ilə çap edilmə-
diyini təəssüf hissi ilə bildirdi. Nəhayət, 
“Gəcil qapısı” kitabının latın qrafikası  

ilə buraxılmasının sevindirici bir hadisə 
olduğunu bildirən ədəbiyyatşünas yazı-
çının digər əsərlərinin də təkrar çapının 
vacubliyini göstərdi.    

Ədəbiyyat İnstitutunun Cənubi Azər-
baycan şöbəsinin baş elmi işçisi, filologi-
ya elmləri doktoru Rəhim Əliyev Seyfəd-
din Dağlının milli ədəbi satira məktəbinin 
ən yaxşı ənənələrini yaşadan yazıçı, yu-
moristik povest və hekayələr ustası oldu-
ğunu bildirdi. O, yazıçının əsərlərinin bir 
çox dillərə tərcümə olunduğunu, müxtəlif 

ölkələrdə çap edildiyini söyləyərək Cənu-
bi Azərbaycan mövzusunda yaradıcılığı-
nın bir kitabda toplanmasından məmnun-
luğunu ifadə etdi.   

Ədəbiyyat İnstitutunun ədəbiyyat 
nəzəriyyəsi şöbəsinin aparıcı elmi işçi-
si, dosent, filologiya üzrə fəlsəfə doktoru 
Rasim Nəbioğlu “Gəcil qapısı” romanın-
da milli koloritin, Cənub dialektinin, şifahi 
xalq ədəbiyyatı nümunələrinin qorunub, 
saxlanıldığını bildirdi. Dövlət Tərcümə 
Mərkəzinin əməkdaşı, redaktor-tərcümə-

çi  Bəhlul Abbasov atası Seyfəddin Dağ-
lının yaradıcılığına göstərilən diqqət və 
marağa görə minnətdarlıq etdi. Onun 
həmkarı İlqar Əlfioğlu Seyfəddin Dağlının 
əsərlərinin Cənubi Azərbaycan mövzusu 
ilə maraqlanan oxucular, gənclər üçün 
dəyərli mənbələr olduğunu bildirdi.    

Bakı Şəhər Mədəniyyət Baş İdarəsi-
nin rəisi İbrahim Əliyev xalqımızın  Sey-
fəddin Dağlı kimi görkəmli nümayən-
dələrinin, şair və yazıçılarının hər zaman 
ölkənin inkişafında, gənc nəslin milli ide-
ya və vətənpərvərlik ruhunda yetişməsin-
də təsirli   rol oynadığını söylədi. “Gəcil 
qapısı” kitabının yeni əlifba ilə nəşr edil-
məsini müsbət dəyərləndirdi.    

Mərasimdə AMEA-nın Əlyazmalar 
İnstitutunun əməkdaşı Xanımbacı Mə-
likzadə, Cəfər Cabbarlının Xızı Ev Mu-
zeyinin direktoru Həcər Rəsulova və 
başqaları Seyfəddin Dağlı irsinə müna-
sibət bildirdilər. Təqdimatda kitabxana 
əməkdaşlarının hazırladıqları “Sözün 
hikmətinə dəyər verən sənətkar – Sey-
fəddin Dağlı” adlı videomaterial nümayiş 
olundu.

Sonda yazıçının qızı Qəmər Bağıro-
va “Gəcil qapısı” kitabının bir dəstini 
Cəfər Cabbarlı adına Respublika Gənc-
lər Kitab xanasına hədiyyə etdi.  

 Ə.D2STƏLİ 
XQ

)irəngiz Əlizadə�  Azərbaycan 
Bəstəkarlar İttifaqının üzvü ������, 
Əməkdar incəsənət xadimi ������, 
Srofessor ������, Xalq artisti �2����, 
AMEA-nın müxbir üzvü �2����, 
8NESC2-nun  “Sülh artisti” �2����, 
“ùöhrət” �2����, “ùərəf” �2���� or-
denləri laureatı, Bakı Beynəlxalq 
Multikulturalizm Mərkəzi Himayəçi-
lik ùurasının üzvüdür.  Azərbaycan 
Bəstəkarlar İttifaqının 9,,, �2����, ,X 
�2��2� və X �2���� qurultaylarında 
sədr vəzifəsinə seçilib.  )irəngiz 
Əlizadə müasir Azərbaycan musiqi 
mədəniyyətinin dünya miqyasında 
ən tanınmış simalarındandır. 2nun 
əsərləri xarici ölkələrdə ən böyük 
konsert və teatr səhnələrində, bey-
nəlxalq festivallarda səsləndirilir. 
2nun musiqiləri milyonlarla xarici 
dinləyici tərəfindən böyük rəğbətlə 
qarşılanaraq beynəlxalq arenada 
şöhrət qazanıb.

Üzeyir Musiqi Günü bu il 
daha təntənəli keçəcək
Ölkənin  musiqi ocaqları isə yeni mövsümə zəngin repertuarla gəlib




